
ҚАЗАҚСТАН РЕСПУБЛИКАСЫНЫҢ
ЗАҢЫ

Қазақстан Республикасының кейбір заңнамалық актілеріне 
Қазақстан Республикасындағы Адам құқықтары жөніндегі 
уәкіл қызметінің мәселелері бойынша өзгерістер мен 
толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. 2008 жылғы 4 желтоқсандағы Қазақстан Республикасының Бюджет кодексіне:
53-баптың 1-тармағының 1) тармақшасы мынадай мазмұндағы төртінші абзацпен толықтырылсын:
«Қазақстан Республикасындағы Адам құқықтары жөніндегі уәкілдің, оның өңірдегі өкілінің, сондай-ақ жұмыс органының қызметін қамтамасыз ету;».

2. 2014 жылғы 4 шілдедегі Қазақстан Республикасының 
Қылмыстық-процестік кодексiне:
1) 28-бапта:
үшінші бөлік мынадай редакцияда жазылсын:
«3. Қазақстан Республикасындағы Адам құқықтары жөніндегі уәкіл лауазымдық міндеттерін атқаруына байланысты өзіне белгілі болған мән-жайлар бойынша айғақтар беруге міндетті емес.»;
мынадай мазмұндағы төртінші бөлікпен толықтырылсын:
«4. Осы баптың бiрiншi, екiншi және үшінші бөлiктерiнде көзделген жағдайларда аталған адамдар айғақтар беруден бас тартуға құқылы және бұл үшiн оларды қандай да бір жауаптылыққа тартуға болмайды.»;
2) 146-баптың төртінші бөлігіндегі «151 және 547 – 551» деген сөздер «151 және 547 – 551-1» деген сөздермен ауыстырылсын;
3) мынадай мазмұндағы 551-1-баппен толықтырылсын:
«551-1-бап. Қазақстан Республикасындағы Адам құқықтары
                     жөніндегі уәкілге қатысты сотқа дейінгі 
                     тергеп-тексеруді жүргізу
1. Қазақстан Республикасындағы Адам құқықтары жөніндегі уәкіл өз өкілеттіктерінің мерзімі ішінде ешкімнің тиіспеушілігіне ие.
Қазақстан Республикасындағы Адам құқықтары жөніндегі уәкілді өз өкiлеттiктері мерзiмi iшiнде қылмыс орнында ұстап алынған не ауыр немесе аса ауыр қылмыс жасаған жағдайларды қоспағанда, Қазақстан Республикасы Бас Прокурорының келiсуiнсiз ұстап алуға, күзетпен ұстауға, үйқамаққа алуға, күштеп әкелуге, сот тәртібімен салынатын әкімшілік жазалау шараларын қолдануға, қылмыстық жауаптылыққа тартуға болмайды.
2. Қазақстан Республикасындағы Адам құқықтары жөніндегі уәкілге қатысты істер бойынша сотқа дейінгі тергеп-тексеруді жүргізу осы баптың үшінші бөлігінде көзделген ерекшеліктермен Қазақстан Республикасының Бас Прокурорына қатысты сияқты қағидалар бойынша жүзеге асырылады.
3. Қазақстан Республикасындағы Адам құқықтары жөніндегі уәкілді ешкімнің тиіспеушілігінен айыруға келісуді Қазақстан Республикасының Бас Прокуроры береді.»;
4) 552-бапта:
баптың тақырыбы «Бас Прокурорына» деген сөздерден кейін 
«, Қазақстан Республикасындағы Адам құқықтары жөніндегі уәкілге» деген сөздермен толықтырылсын;
екінші бөлікте:
«Қазақстан Республикасының Бас Прокурорына» деген сөздерден кейін «, Қазақстан Республикасындағы Адам құқықтары жөніндегі уәкілге» деген сөздермен толықтырылсын;
 «551-бабының төртінші бөлігінде» деген сөздерден кейін 
«, 551-1-бабында» деген сөздермен толықтырылсын.

3. 2015 жылғы 31 қазандағы Қазақстан Республикасының Азаматтық процестік кодексіне:
1) 55-баптың бірінші бөлігі «заңды тұлғалар немесе азаматтар» деген сөздерден кейін «, Қазақстан Республикасындағы Адам құқықтары жөніндегі уәкіл» деген сөздермен толықтырылсын;
2) 58-баптың бірінші бөлігі мынадай мазмұндағы 4-1) тармақпен толықтырылсын:
«4-1) Қазақстан Республикасындағы Адам құқықтары жөніндегі уәкіл;»;
3) 80-бап мынадай мазмұндағы 3-1-бөлікпен толықтырылсын:
   «3-1. Қазақстан Республикасындағы Адам құқықтары жөніндегі уәкіл лауазымдық міндеттерін атқаруына байланысты өзіне белгілі болған мән-жайлар бойынша айғақтар беруге міндетті емес. Ол айғақтар беруден бас тартуға құқылы және бұл үшiн қандай да болсын жауаптылыққа тартыла алмайды.».

4. 2020 жылғы 29 маусымдағы Қазақстан Республикасының Әкімшілік рәсімдік-процестік кодексіне:
3-баптың төртінші бөлігінің 2) тармақшасы «Жоғары Сот Кеңесі туралы» деген сөздерден кейін  «, Қазақстан Республикасындағы Адам құқықтары жөніндегі уәкіл туралы» деген сөздермен толықтырылсын.

5. «Шетелдіктердің құқықтық жағдайы туралы» 1995 жылғы
19 маусымдағы Қазақстан Республикасының Заңына:
18-баптың бірінші абзацы мынадай редакцияда жазылсын: 
«Қазақстан Республикасындағы шетелдіктердің өздеріне тиесілі мүліктік және жеке мүліктік емес құқықтарын қорғау үшін сотқа, Қазақстан Республикасындағы Адам құқықтары жөніндегі уәкілге және өзге де мемлекеттік органдарға жүгінуге құқығы бар.».

6. «Қазақстан Республикасындағы жергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасының Заңына:
1) 6-бап мынадай мазмұндағы 6-1-тармақпен толықтырылсын:
[bookmark: _GoBack]«6-1. Облыстардың, республикалық маңызы бар қалалардың және астананың мәслихаттары Қазақстан Республикасындағы Адам құқықтары жөніндегі уәкілдің ұсынуы негізінде облыстағы, республикалық маңызы бар қаладағы, астанадағы Адам құқықтары жөніндегі уәкілдің өкілін (бұдан әрі – Уәкілдің өңірдегі өкілі)  лауазымға тағайындауға келісім беру, сондай-ақ оны Қазақстан Республикасының заңнамасына сәйкес лауазымынан босату туралы мәселені қарайды.»;
2) мынадай мазмұндағы 23-2-баппен толықтырылсын:
«23-2-бап. Мәслихаттың Уәкілдің өңірдегі өкілін
                   лауазымға тағайындауға, сондай-ақ оны 
                   лауазымынан босатуға келісім беру тәртібі 
1. Қазақстан Республикасындағы Адам құқықтары жөніндегі уәкіл облыс, республикалық маңызы бар қала, астана мәслихатының қарауына Уәкілдің өңірдегі өкілін лауазымға тағайындауға келісім беру, сондай-ақ оны лауазымынан босату туралы ұсыну енгізеді.  
2. Уәкілдің өңірдегі өкілін лауазымға тағайындауға  келісім беру туралы ұсынуда өмірбаян деректері, еңбек жолы, мемлекеттік наградалары туралы ақпарат және кандидат туралы өзге де ақпарат көрсетіледі.
3. Уәкілдің өңірдегі өкілін лауазымға тағайындауға келісім беру, 
сондай-ақ оны лауазымынан босату туралы ұсынуды қарау мәслихат сессиясында жүзеге асырылады. 
4.  Облыс, республикалық маңызы бар қала, астана мәслихатының сессиясында:
1) кандидатқа сұрақтар қойылуы;
2) ұсынылған кандидатура бойынша депутаттар «жақтап» немесе «қарсы» пікірлер білдіруі мүмкін.
5. Егер депутаттар ұсынылған кандидатура бойынша жарыссөз ашуды талап етпесе, жарыссөз ашылмауы мүмкін.
6. Егер облыстың, республикалық маңызы бар қаланың, астананың мәслихаты ұсынылған кандидатура бойынша лауазымға тағайындауға келісім беру туралы шешім қабылдамаған жағдайда, Қазақстан Республикасындағы Адам құқықтары жөніндегі уәкіл тиісті мәслихатқа нақ осы адамға немесе жаңа кандидатураға жазбаша ұсыным енгізеді.».

2-бап. Осы Заң алғашқы ресми жарияланған күнінен кейін алты ай өткен соң қолданысқа енгізіледі.


Қазақстан Республикасының 
                 Президенті





